
«Գնման ընթացակարգը չկայացած հայտարարելու թույլտվություն տալու մասին» 
ՀՀ կառավարության որոշման ընդունման
1. Ընթացիկ իրավիճակը և իրավական ակտի ընդունման անհրաժեշտությունը

«Գնման ընթացակարգը չկայացած հայտարարելու թույլտվություն տալու մասին» ՀՀ կառավարության որոշման նախագծի ընդունման անհրաժեշտությունը բխում է ՀՀ ներքին գործերի նախարարության (այսուհետ՝ ՀՀ ՆԳՆ) ոստիկանության զորքերի կարիքների համար ապահովագրական ծառայություններ ձեռք բերելու պահանջը դադարելուց։ ՀՀ ՆԳՆ ոստիկանության զորքերի կողմից 2024 թվականի մարտի 1-ին հայտարարված «ՀՀ ՆԳՆ ՈԶ ԳՀԾՁԲ-ԱՊՊԱ/24/6/Բ/2/ԱԾ» ծածկագրով ընթացակարգի հրավերում նշված և ապահովագրության ենթակա 12 (տասերկու) տրանսպորտային միջոցներից 11-ի (տասնմեկ) համար ապահովագրության ծառայությունների ձեռք բերման պահանջը դադարել է, քանի որ ՀՀ ՆԳՆ տնտեսական վարչության կողմից նշված տրանսպորտային միջոցների համար 2024 թվականին արդեն իսկ ձեռք են բերվել ապահովագրության ծառայություններ:
Այսպիսով, ՀՀ ՆԳՆ տնտեսական վարչության 2023 թվականի դեկտեմբերի 6-ի N1 ելքի կարգադրության համաձայն՝ վերոնշյալ 12 (տասերկու) տրանսպորտային միջոցները հանձնվել են ՀՀ ՆԳՆ ոստիկանության զորքերին: ՀՀ ՆԳՆ ոստիկանության զորքերի հրամանատարի 2023 թվականի դեկտեմբերի 15-ի 1304-Ա հրամանի համաձայն՝ ՀՀ ՆԳՆ տնտեսական վարչությունից ստացված 12 (տասերկու) տրանսպորտային միջոցները ամրակցվել են ՀՀ ՆԳՆ ոստիկանության զորքերի 1031, 1032, 1033 և 1043 զորամասերին, սակայն դրանք չեն շահագործվել: Քանի որ 2023 թվականի դեկտեմբերի 15-ի դրությամբ արդեն իսկ պլանավորված և ընթացքում են եղել 2024 թվականի ՀՀ ՆԳՆ ոստիկանության զորքերի կարիքների համար գնման ընթացակարգերը և հաշվի առնելով այն հանգամանքը, որ ՀՀ ՆԳՆ ոստիկանության զորքերի կարիքների համար գնումները հիմնականում իրականացվում են ՀՀ ՆԳՆ ոստիկանության զորքերի գնումների համակարգման և փաստաթղթերի ձևակերպման բաժանմունքի կողմից, հետևաբար նշված 12 (տասերկու) տրանսպորտային միջոցների համար ապահովագրական ծառայությունների ձեռքբերումը նախատեսվել է իրականացնել 2024 թվականին:
ՀՀ ՆԳՆ ոստիկանության զորքերի կարիքների համար 2024 թվականի հունվարի     26-ին էլեկտրոնային գնումների Armeps (www.armeps.am) համակարգի միջոցով հայտարարվել է ապահովագրական ծառայությունների ձեռքբերման՝ «ՀՀ ՆԳՆ ՈԶ     ԳՀԾՁԲ-ԱՊՊԱ/24/6/Բ/1/ԱԾ» ծածկագրով գնանշման հարցման մրցույթ, որին գնային առաջարկ են ներկայացրել հետևյալ մասնակիցները՝ ՍԻԼ ԻՆՇՈՒՐԱՆՍ ԱՓԲ ընկերությունը և ԳՈՐԾԱԿԱԼ 1 ՍՊ ընկերությունը, որոնց գնային առաջարկների ներկայացման և դրանց գնահատման արդյունքում ընթացակարգը հայտարարվել է չկայացած՝ Գնումների մասին ՀՀ օրենքի 37-րդ հոդվածի 1-ին մասի 4-րդ կետի համաձայն՝ բոլոր մասնակիցների առաջարկած գները գերազանցել են նախահաշվային գինը:

2024 թվականի փետրվարի 29-ին պատասխանատու ստորաբաժանման կողմից վերոնշյալ ծառայության ձեռքբերման համար ներկայացվել է նոր գնային առաջարկով հայտ:  2024 թվականի մարտի 1-ին էլեկտրոնային գնումների Armeps (www.armeps.am) համակարգի միջոցով հայտարարվել է ապահովագրական ծառայությունների  ձեռքբերման՝ «ՀՀ ՆԳՆ ՈԶ ԳՀԾՁԲ-ԱՊՊԱ/24/6/Բ/2/ԱԾ» ծածկագրով գնանշման հարցման մրցույթ, որին գնային առաջարկ են ներկայացրել հետևյալ մասնակիցները՝ ՍԻԼ ԻՆՇՈՒՐԱՆՍ ԱՓԲ ընկերությունը, ԱՐՄԵՆԻԱ ԻՆՇՈՒՐԱՆՍ  ԱՍՊ ընկերությունը և ԳՈՐԾԱԿԱԼ 1 ՍՊ ընկերությունը: «ՀՀ ՆԳՆ ՈԶ ԳՀԾՁԲ-ԱՊՊԱ/24/6/Բ/2/ԱԾ» ծածկագրով ընթացակարգի հրավերի 2-րդ մասի 2-րդ կետով պահանջվող որակավորման չափանիշները հիմնավորող փաստաթղթերի և հրավերի պահանջների նկատմամբ բավարար գնահատված լինելու հանգամանքի համաձայն՝ գնահատող հանձնաժողովի նիստի որոշման արդյունքում որպես ընտրված մասնակից է ճանաչվել ամենացածր գին առաջարկած մասնակիցը՝ ԳՈՐԾԱԿԱԼ 1 ՍՊ ընկերությունը: 2024 թվականի մարտի 13-ին տեղեկագրում պայմանագիր կնքելու որոշման մասին հայտարարության հրապարակումից և անգործության ժամկետի ավարտից հետո պայմանագիր կնքելու նպատակով վերոնշյալ ընկերությանը 2024 թվականի մարտի  26-ին ծանուցվել է պայմանագրի նախագիծը:

Մասնակցի կողմից պայմանագրի նախագծի կնքման փուլի ընթացքում պարզվել է, որ 12 (տասերկու) միավոր տրանսպորտային միջոցներից 11-ն (տասնմեկ) արդեն իսկ ունեն 2024 թվականի ապահովագրություն: Նշված տրանսպորտային միջոցների ապահովագրական ծառայությունների ձեռքբերման համար ՀՀ ՆԳՆ տնտեսական վարչության կողմից դեռևս 2023 թվականի դեկտեմբերի 7-ին էլեկտրոնային գնումների Armeps (www.armeps.am) համակարգի միջոցով հայտարարվել է  «ՀՀ ՆԳՆ ԳՀԾՁԲ-ԱՊՊԱ/2024/Ա-4» ծածկագրով մրցույթը, որին գնային առաջարկ է ներկայացրել ՍԻԼ ԻՆՇՈՒՐԱՆՍ ԱՓԲ ընկերությունը, ինչի արդյունքում էլ 2024 թվականի հունվարի 10-ին սույն ընկերության հետ կնքվել է պայմանագիր:
        Հարկ  է նշել, որ թեև նշված 11 (տասնմեկ) տրանսպորտային միջոցների համար 2024 թվականին անհրաժեշտություն չկա ապահովագրական ծառայություն ձեռք բերելու, իսկ            1 (մեկ) տրանսպորտային միջոցի ապահովագրության ծառայության ձեռք բերելու անհրաժեշտությունը չի վերացել, սակայն ԳՈՐԾԱԿԱԼ 1 ՍՊ ընկերության հետ պայմանագիր չի կարող կնքվել հաշվի առնելով ՀՀ ֆինանսների նախարարության դիրքորոշումը, որը և ընդունվել է ՀՀ ներքին գործերի նախարարության կողմից։

ՀՀ կառավարության 2017 թվականի մայիսի 4-ի թիվ 526-Ն որոշման հավելվածով հաստատված կարգի 58-րդ կետի համաձայն՝ Գնումների մասին ՀՀ օրենքի 37-րդ հոդվածի 1-ին մասի 2-րդ կետի հիման վրա պետության կարիքների համար կազմակերպված գնման ընթացակարգը կարող է ամբողջությամբ կամ մասնակի չկայացած հայտարարվել ՀՀ կառավարության որոշման հիման վրա:

         Նշված նորմի հիմքով ընթացակարգը կարող է հայտարարվել մասնակի չկայացած՝ մեկ կամ մի քանի չափաբաժնի մասով:

         Ելնելով վերոգրյալից և նկատի ունենալով, որ նախագծում նշված ընթացակարգի հրավերում ներառված պայմանագրի նախագծի N1 և N1.1 հավելվածների համաձայն՝ պայմանագրի առարկա հանդիսացող թվով 12 տրանսպորտային միջոցների           ապահովա​գրու​թյան ծառայությունները ներառված են 1 չափաբաժնում, հայտնում ենք, որ տվյալ դեպքում ընթացակարգը չկայացած կարող է հայտարարվել ամբողջությամբ»:
2. Առաջարկվող կարգավորման բնույթը

Նախագծով նախատեսվում է ՀՀ կառավարության որոշմամբ թույլատրել ՀՀ ՆԳՆ ոստիկանության զորքերին իր կարիքների համար ծառայությունների ձեռքբերման նպատակով 2024 թվականի մարտի 1-ին հայտարարված «ՀՀ ՆԳՆ ՈԶ                        ԳՀԾՁԲ-ԱՊՊԱ/24/6/Բ/2/ԱԾ» ծածկագրով գնման ընթացակարգը հայտարարել չկայացած՝ գնման պահանջի դադարման հիմքով:
3. Ակնկալվող արդյունքը

2024 թվականի մարտի 1-ին հայտարարված «ՀՀ ՆԳՆ ՈԶ ԳՀԾՁԲ-ԱՊՊԱ/24/6/Բ/2/ԱԾ» ծածկագրով գնման ընթացակարգը կհայտարարվի չկայացած՝ գնման պահանջի դադարման հիմքով:
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ՆԳՆ-ի կողմից:
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունման պարագայում լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում փոփոխություններ կատարելու անհրաժեշտություն չի առաջանա: Պետական բյուջեի ծախսերում կկատարվի տնտեսում 502.000 (հինգ հարյուր երկու հազար) ՀՀ դրամի չափով, քանի որ ԳՈՐԾԱԿԱԼ 1 ՍՊ ընկերության հետ՝  11 (տասնմեկ) միավոր տրանսպորտային միջոցների ապահովագրության ծառայություն ձեռք բերելու պայմանագիր չի կնքվի, իսկ 1 (մեկ) տրանսպորտային միջոցի ապահովագրության ծառայություն ձեռք բերելու համար կկազմակերպվի նոր գնման ընթացակարգ:
6. Կապը ռազմավարական փաստաթղթերի հետ 

Նախագծի ընդունումը չի բխում ռազմավարական փաստաթղթերից։
